
༄།
དཔལ་ལྡན་འབྲུག་པའི་ཁྲིམས་ཀྱི་འདུན་ས།

ROYAL COURT OF JUSTICE


འཁྲུན་ཆོད་ཨང་༼ཆེ་མཐོ་༢༠༢༢-༣༧༤  ༽ 




    འབྲི་ཤོག་བདུན་ཅུ་པ།༼ཨེཆ་-༧༠༽

 མཐོ་གཏུགས་ཞི་རྩོད་འཁྲུན་ཆོད།

࿐
ད་ལན༑ ཐིམ་ཕུག་རྫོང་ཁག་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སའི་རྩོད་འཛིན་ཨང་༼ཆེ་མཐོ་༢༠༢༢-༡༩༢༽ སྤྱི་ཚེས་༢༥.༥.༢༠༢༢ ཅན་མ་བཀོད་གྲུབ།
མཐོ་གཏུགས་པ་རྩོད་རྩ།




རྩོད་ཟླ།


ངོ་མིང་

: འབྲུག་གོང་འཕེལ་དངུལ་ཁང་ཚད་འཛིན།    ངོ་མིང་

: པདྨ་ཆོས་སྒྲོན།
ཕོ/མོ

: 




ཕོ/མོ

: མོ
སྐྱེས་ཚེས་

:           


སྐྱེས་ཚེ་

: ༡༩༨༥
མི་ཁུངས་ལག་ཁྱེར་ཨང་: 


          མི་ཁུངས་ལག་ཁྱེར་ཨང་:༡༠༦༠༦༠༠༡༠༨༡
ཕ/མ་མིང་
: 



     ཕ/མ་མིང་
: དོན་གྲུབ་རྒྱལ་མཚན།
ཁྲམ་ཨང་

: 




ཁྲམ་ཨང་

: ༡༨༡༦
གུང་ཨང་

:  




གུང་ཨང་

: པ-༦-༣༧༣
གཡུས་

: 




གཡུས་

: དཔལ་རི་ཐང།
རྒེད་འོག་

:      



རྒེད་འོག་

: དགེ་ལེགས་ཕུག
རྫོང་ཁག་

:      



རྫོང་ཁག་

: གསར་སྤང།
ལས་འགན་
: 




ལས་འགན་
: མེད། 

རྒྱབ་མི/ངོ་ཚབ
: ཀུན་ལེགས་དབང་མོ།   

     རྒྱབ་མི/ངོ་ཚབ་
: རྣམ་རྒྱལ་རྡོ་རྗེ།
          རྩོད་དོནཿ སྐྱིན་འགྲུལ་སྐོར།
མཐོ་གཏུགས་པ་རྩོད་ཟླ།




རྩོད་རྩ།


ངོ་མིང་

: ཚེ་འདས་རྒྱལ་མཚན་འབྲུག་པ།
    
ངོ་མིང་
  :འབྲུག་པི་ཨེན་བི་དངུལ་ཁང་ཚད་འཛིན།
ཕོ/མོ

: ཕོ། 




ཕོ/མོ

: 
སྐྱེས་ཚེས་

: ༡.༡.༡༩༣༩          

སྐྱེས་ཚེ་

: 
མི་ཁུངས་ལག་ཁྱེར་ཨང་: ༡༡༣༠༦༠༠༠༩༡༤
          མི་ཁུངས་ལག་ཁྱེར་ཨང་:

ཕ/མ་མིང་
: 



     ཕ/མ་མིང་
: 
ཁྲམ་ཨང་

: ༡༠༤




ཁྲམ་ཨང་

:

གུང་ཨང་

: པ-༦-༤༢༨



གུང་ཨང་

:

གཡུས་

: བཀྲིས་གླིང་།



གཡུས་

: 
རྒེད་འོག་

: དགེ་ཁྲོམ།    


རྒེད་འོག་

: 
རྫོང་ཁག་

: གསར་སྤང་།     


རྫོང་ཁག་

: 
ལས་འགན་
: མེད།




ལས་འགན་
: ཁྲིམས་རྩོདཔ།
རྒྱབ་མི/ངོ་ཚབ
: ཀུན་དགའ་འཇིགས་མེད།   

རྒྱབ་མི/ངོ་ཚབ་
: དབང་ཕྱུག་ཚེ་རིང་།
རྩོད་ཟླ།







ངོ་མིང་

: རྣམ་རྒྱལ་རྡོ་རྗེ་།
    

ཕོ/མོ

: ཕོ། 




 
སྐྱེས་ཚེས་

: ༡.༡.༡༩༧༩          

 
མི་ཁུངས་ལག་ཁྱེར་ཨང་: ༡༡༡༤༠༡༠༠༢༢༩༥
          
ཕ/མ་མིང་
: སངས་རྒྱས་ཕྲིན་ལས། 



     
ཁྲམ་ཨང་

: ༩༤༦





གུང་ཨང་

: ཐ-༨-༡༨༨




གཡུས་

: ལོད་སྦི་ས་།




རྒེད་འོག་

: བརཔ།    


 
རྫོང་ཁག་

: སྤུ་ན་ཁ།     


 
ལས་འགན་
: མེད།




 

རྒྱབ་མི/ངོ་ཚབ
: མེད།   


          རྩོད་དོནཿ སྐྱིན་འགྲུལ་སྐོར།
༡༽ རྩོད་གཞིའི་ངོ་སྤྲོད།
མཐོ་གཏུགས་པ་རྩོད་རྩ་འབྲུག་གོང་འཕེལ་དངུལ་ཁང་ཚད་འཛིན་དང་ རྩོད་ཟླ་པདྨ་ཆོས་སྒྲོན་ རྩ་ཕན་གཉིས་པོའི་བར་ རྩོད་དོན་ བསྐྱིན་འགྲུལ་སྐོར་འགྲིགས་མིན་ལས་བརྟེན་ ཐིམ་ཕུག་ཁག་ཁྲིམས་ཀྱི་འདུན་སར་ཐུག་སྟེ་ ཁྲིམས་འདུན་ལས་དབྱེ་དཔྱད་ཐོག་འཁྲུན་ཆོད་གནང་མི་དེ་ རྩོད་རྩས་དབུགས་མ་ཕྱིན་པར་མཐོ་གཏུགས་ཞུ་ཡོད་མི་དང་ མཐོ་གཏུགས་པ་རྩོད་ཟླ་ཚེ་འདས་རྒྱལ་མཚན་འབྲུག་པའི་ངོ་ཚབ་ཀུན་དགའ་འཇིགས་མེད་དང་ རྩོད་རྩ་འབྲུག་པི་ཨེན་བི་དངུལ་ཁང་ཚད་འཛིན་གྱི་དབར་ རྩོད་དོན་སྐྱིན་འགྲུལ་གྱི་སྐོར་འགྲིགས་མིན་ལས་བརྟེན་ ཆེ་མཐོ་ཁྲིམས་ཁྲི་༣ པ་ལས་བརྒྱུད་དེ་ མངོན་མཐོ་ཁྲིམས་འདུན་ལུ་མཐོ་གཏུགས་ཞུ་ཡོད་རུང་ རྩོད་བཤེར་འདི་དང་ འདིར་ཁྲིམས་འདུན་ལུ་ཐུག་ཡོད་པའི་གོང་གསལ་འབྲུག་གོང་འཕེལ་དངུལ་ཁང་དང་ རྩོད་ཟླ་པདྨ་ཆོས་སྒྲོན་གྱི་བར་ནིའི་སྐྱིན་འགྲུལ་གྱི་རྩོད་བཤེར་གཉིས་པོ་ ཁྲིམས་མཐུན་རྩོད་བཤེར་ཞིག་དང་འབྲེལ་བའི་ཁེ་ཕན་ནམ་ ཉེས་ཁྲི་ཞིག་ཡོད་པའི་རྩོད་གཞི་ཨིནམ་ལས་ རྩ་ཕན་ལྷན་བསྡོམས་ཐོག་ དབྱེ་བཤེར་མཛད་དགོས་པར་ མངོན་མཐོ་ཁྲིམས་ཀྱི་འདུན་ས་ མཁའ་ལྡིང་ཁྲིམས་ཁྲིའི་བཀའ་རྒྱ་དང་འཁྲིལ་   འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༠༩ པའི་དགངོས་དོན་ལྟར་ རྩ་ཕན་ཚུའི་རྩོད་གཞི་འདི་ ལྷན་བསྡོམས་ཐོག་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་གྲུབ།
༢༽
སྙན་གསན།
༢.༡
སྟ་གོན་སྙན་གསན་


སྤྱི་ཚེས་༡༦.༦.༢༠༢༢ ལུ།


༢.༢
ཐོག་མའི་བརྗོད་དོན་


སྤྱི་ཚེས་༢༠.༦.༢༠༢༢ ལུ།
༢.༣
རྩ་ཕན་ངོ་རྐྱང་སྙན་གསན་

སྤྱི་ཚེས་༢༡.༧.༢༠༢༢ ལུ།
”


སྤྱི་ཚེས་༡༦.༨.༢༠༢༢ ལུ།
༢.༣
མཐའ་བསྡོམས་འདྲི་གླེང་

སྤྱི་ཚེས་༢༢.༨.༢༠༢༢ ལུ།
༣༽
དབྱེ་བཤེར༔
༣.༡
བཤེར་ཡིག་ཕུལ་མི་དེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ཅན་མའི་ དོན་ཚན་ ༣༡.༢པ་ལས་མ་འགལ་བ།
༣.༢
ཐིམ་ཕུག་རྫོང་ཁག་ཁྲིམས་ཀྱི་འདུན་ས་ལས་གནང་བའི་འཁྲུན་ཆོད་ཨང་༼ཐིམ་ཕུག་-༢༢/༢༢༡༽སྤྱི་ཚེས་༢༥.༤.༢༠༢༢ ཅན་མ།
༥༽
 མཐོ་གཏུགས་རྩོད་ཉོག
༥.༡  

མཐོ་གཏུགས་པ་ རྩོད་རྩ་འབྲུག་གོང་འཕེལ་དངུལ་ཁང་ཚད་འཛིན་གྱིས་གསལ་མི་ནང་ རྩོད་ཟླ་པདྨ་ཆོས་སྒྲོན་གྱིས་རྩོད་རྩ་ལུ་སྐྱིན་འགྲུལ་དངུལ་ཀྲམ་༤༤,༠༩༦,༣༩༩.༣༢/-༼ས་ཡ་ཞེ་བཞི་དང་དགུ་ཁྲི་དྲུག་སྟོང་སུམ་བརྒྱ་གོ་དགུ་དང་ ཕྱེད་ཀྲམ་སོ་གཉིས་༽པོ་བསྟབ་ནི་མེད་ཚེ་ གཏའམ་འདི་ཚོང་སྒྱུར་འཐབ་པའི་ཤུལ་དངུལ་ལྷག་ལུས་དང་ ཡང་ན་ སྐྱིན་ཚབ་འགབ་མ་ཚུགས་ཚེ་ ཕར་ཚུར་སྤྲོད་ལེན་འབད་ཐངས་གི་རིམ་པ་ཚུ་འཁོད་པ་མེདཔ་ལས་ ཁེ་རྒུད་མ་བཏུབ་ཟེར་ཕུལ་མི་ལུ་ ངོས་ལེན་ཡོད་མེད། 
༥.༢
མཐོ་གཏུགས་པ་ཚེ་འདས་རྒྱལ་མཚན་འབྲུག་པའི་ངོ་ཚབ་ཀྱིས་རྩོག་ཉོག་བཀོད་མི་ནང་ རྩོད་ཟླ་རྣམ་རྒྱལ་རྡོ་རྗེའི་མིང་ཐོག་འབྲུག་པི་ཨེན་བི་དངུལ་ཁང་ལས་ སྐྱིན་འགྲུལ་ལེན་དོན་ ལོ་ངོ་གཅིག་གི་དོན་ལུ་ཚེ་འདས་ཀྱི་ས་ཆ་གཏའ་མ་བཙུགས་ཡོད་མི་འདི་ རྩ་ཕན་བར་གྱི་གན་རྒྱ་སྤྱི་ཚེས་༩.༣.༢༠༡༦ ཅན་མ་ལྟར་ གཏའམ་ལས་ཕྱིར་བཏོན་འབད་དགོས་པའི་སྐོར་དང་ ས་ཆ་འདི་ བཟའ་ཚང་ས་ཆ་ཨིནམ་ལས་ བཟའ་ཚང་ནང་མི་ཚུ་ལས་ ཉོག་མེད་ཡི་གུ་ལེན་པ་མིན་འདུག་པའི་ཁར་ ལག་རྗེས་དང་ལག་བྲིས་སོགས་ རྫུས་མ་རྐྱབ་འདུག་པ་ལས་བརྟེན་ ས་ཆ་འདི་གཏམ་ལས་ཕྱིར་བཏོན་མཛད་གནང་དགོ་པའི་གསོལ་དོན་ཐོག་ལུ་ མངོན་མཐོ་ཁྲིམས་འདུན་ལུ་ཐུག་པའི་རྩོད་བཤེར་དེ་ སྐབས་སུ་བབས་པའི་རྩོད་བཤེར་ནང་འབྲེལ་གཏོགས་ཡོད་ལུགས་ཀྱི་བཀའ་ཨང་མངོན་མཐོ་༼ཨོཾ་༢༢-༡༦༧༽-༢༠༢༢/༣༡༡༧ ཅན་མ་ལྟར་ ངོས་ལེན་ཡོད་མེད། 
༦༽
ཁྲིམས་ཁྲིའི་བསྐྱར་ཞིབ་བཅུད་དོན།
༦.༡
གོང་གི་རྩོད་ཉོག་ཨང་༥.༡ པ་དང་ ༥.༢ པ་ལུ་ འདིར་ཁྲིམས་འདུན་ནས་ རྩོད་དོན་དེ་དང་འབྲེལ་བ་ཡོད་པའི་ ཐོག་མ་ཐིམ་ཕུག་ཁྲིམས་ཀྱི་འདུན་སའི་འཁྲུན་ཆོད་དང་ རྩ་ཕན་ཚུ་གིས་ཞུ་བཅུད་དང་སྒྲུབ་བྱེད་ཚུ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་ཡོད།
༦.༢ 
མཐོ་གཏུགས་པ་རྩོད་རྩ་འབྲུག་གོང་འཕེལ་དངུལ་ཁང་གི་ངོ་ཚབ་ཀུན་ལེགས་དབང་མོས་གསལ་མི་ནང་ ཐོག་མ་ཁྲིམས་འདུན་གྱི་འཁྲུན་ཆོད་ལྟར་དུ་ རྩོད་ཟླ་པདྨ་ཆོས་སྒྲོན་གྱིས་ སྐྱིན་འགྲུལ་ངོ་སྐྱེད་བསྡོམས་དངུལ་ཀྲམ་༤༤,༠༩༦,༣༩༩.༣༢༼བྱེ་བ་བཞི་དང་ ས་ཡ་བཞི་ དགུ་ཁྲི་དྲུག་སྟོང་སུམ་བརྒྱ་དགུ་བཅུ་གོ་དགུ་དང་ ཕྱེད་ཀྲམ་སོ་གཉིས༽པོ་ ལོ་ངོ་གཅིག་གི་ནང་འཁོད་སྤྲོད་དགོས་པའི་འཁྲུན་ཆོད་གནང་ཡོད་རུང་ གལ་སྲིན་དུས་ཡུན་དེའི་ནང་འཁོད་བསྟབ་མ་ཚུགས་ཚེ་ གཏའམ་འདི་ཚོང་སྒྱུར་འཐབ་པའི་ཤུལ་དངུལ་ལྷག་ལུས་དང་ ཡང་ན་ སྐྱིན་ཚབ་འགབ་མ་ཚུགས་ཚེ་ ཕར་ཚུར་སྤྲོད་ལེན་འབད་ཐངས་གི་རིམ་པ་ཚུ་འཁོད་པ་མེདཔ་ལས་ འདིར་ཁྲིམས་འདུན་ནས་ དངུལ་ལྷག་ལུས་སྤྲོད་ལེན་གྱི་རིམ་པ་ཚུ་ འཁྲུན་ཆོད་ནང་བཀོད་གནང་དགོས་པར་ཞུ་མི་ལུ་ རྩོད་ཟླ་པདྨ་ཆོས་སྒྲོན་གྱི་ངོ་ཚབ་རྣམ་རྒྱལ་རྡོ་རྗེའི་ངག་བརྗོད་ སྤྱི་ཚེས་༢༡.༧.༢༠༢༢ ཅན་མའི་ནང་གསལ་ ཁོ་རའི་གནས་ཚང་པདྨ་ཆོས་སྒྲོན་གྱི་མིང་ཐོག་ཡོད་པའི་ས་ཁྲམ་ཨང་༩༤༣ སའི་ཨང་ BAP-2991 ནང་གི་ས་ཆ་དྲིས་༡༦ དང་སྦྲགས་པའི་སྒྲིང་ཁྱིམ་ཐོག་ཚད་༥ པོ་དེ་ འབྲུག་གོང་འཕེལ་དངུལ་ཁང་ནང་གཏའམ་བཙུགས་ཡོདཔ་ངེས་བདེན་དང་ རྒྱུ་དངོས་འདི་ གཞན་དངུལ་ཁང་ཚུ་ནང་གཏའམ་སྦེ་བཙུགས་པ་མེདཔ་ལས་ མཐོ་གཏུགས་པས་ཞུ་མི་དང་འཁྲིལ་ དངུལ་ལྷག་ལུས་སྤྲོད་ལེན་གྱི་རིམ་པ་ཚུ་ འཁྲུན་ཆོད་ནང་བཀོད་གནང་དགོས་པའི་སྐོར་འཁོད་དེ་འདུག །
༦.༣
དེ་མཚུངས་རྩོད་ཟླ་རྒྱལ་མཚན་འབྲུག་པའི་ངོ་ཚབ་ཀྱིས་གསལ་མི་ནང་ རྩོད་ཟླ་རྣམ་རྒྱལ་རྡོ་རྗེའི་མིང་ཐོག་འབྲུག་པི་ཨེན་བི་དངུལ་ཁང་ལས་ སྐྱིན་འགྲུལ་ཁ་སྐོང་ལེན་དོན་ ཚེས་འདས་ཀྱི་ས་ཆ་གཏའ་མ་བཙུགས་ཡོད་མི་འདི་ རྩ་ཕན་བར་སྤྱི་ཚེས་༩.༣.༢༠༡༦ ཅན་མ་ལྟར་ གཏའམ་ལས་ཕྱིར་བཏོན་འབད་དགོས་པའི་སྐོར་དང་ ས་ཆ་འདི་ བཟའ་ཚང་ས་ཆ་ཨིནམ་ལས་ བཟའ་ཚང་ནང་མི་ཚུ་ལས་ ཉོག་མེད་ཡི་གུ་ལེན་པ་མིན་འདུག་པའི་ཁར་ ལག་རྗེས་དང་ལག་བྲིས་གེ་རང་ རྫུན་མ་རྐྱབ་འདུག་པ་ལས་བརྟེན་ ས་ཆ་འདི་གཏའམ་ལས་ཕྱིར་བཏོན་མཛད་གནང་དགོས་པར་གསལ་མི་ལུ་ རྩོད་རྩ་འབྲུག་པི་ཨེན་བི་དངུལ་ཁང་གིས་གསལ་མི་ནང་ རྩོད་ཟླ་རྣམ་རྒྱལ་རྡོ་རྗེ་གིས་ སྐྱིན་འགྲུལ་ཁག་གཉིས་ སྤྱི་ཚེས་༤.༥.༢༠༡༨ ལུ་ སྐྱིན་འགྲུལ་ (service and Tourism Loan) དངུལ་ཀྲམ་༥༣,༠༠༠,༠༠༠/-༼བྱེ་བ་ལྔ་དང་ ས་ཡ་གསུམ༽པོ་དང་ སྤྱི་ཚེས་༦.༡༢.༢༠༡༨ ལུ་ སྐྱིན་འགྲུལ་ (OD) དངུལ་ཀྲམ་༡༧,༠༠༠,༠༠༠/-༼བྱེ་བ་གཅིག་དང་ ས་ཡ་བདུན༽པོ་ལེན་ཡོདཔ་མ་ཚད་ སྐྱིན་འགྲུལ་གཉིས་ཀྱི་གཏའམ་ཡང་ དང་པ་ རྩོད་ཟླ་རྣམ་རྒྱལ་རྡོ་རྗེའི་མིང་ཐོག་གི་ཁྲམ་ཨང་༩༤༦ སའི་ཨང་ BAP-1993 ཅན་མར་ ས་ཆ་དྲིས་༢༢ དང་ ཚོང་འབྲེལ་གྱི་སྒྲིང་ཁྱིམ་ཐོག་ཚད་༥ འབད་མི་འདི་དང་ གཉིས་པ་ རྩོད་ཟླ་ཚེ་འདས་རྒྱལ་མཚན་འབྲུག་པའི་ཁྲམ་ཨང་༡༡༦༦ སའི་ཨང་GT1-4144 ཅན་མའི་ས་ཆ་ 32234 sqft དང་ GT1960 ཅན་མའི་ས་ཆ་ 69696sqft ནང་ཡོད་པའི་སྒྲིང་ཁྱིམ་ཐོག་༡ འབད་མི་དང་ ཁྱིམ་ཐོག་༢ འབད་མི་འདི་ཚུ་གཏའམ་བཙུགས་མི་དང་འཁྲིལ་བའི་སྐྱིན་འགྲུལ་བྱིན་པའི་ཤུལ་ སྐྱིན་ཚབ་བསྟབ་མ་བཏུབ་ལས་ རྩོད་བཤེར་དབང་འདུས་ཁྲིམས་འདུན་ཐུག་པའི་སྐབས་ འབྲུག་གོང་འཕུལ་དངུལ་ཁང་གིས་ རྣམ་རྒྱལ་བཟའ་ཁང་འདི་ ས་དང་ཁྱིམ་སྦྲགས་ཁོང་གི་དངུལ་ཁང་ནང་གཏའམ་སྦེ་བཙུགས་ཏེ་ སྐྱིན་འགྲུལ་ལེན་ཡོད་པའི་སྐོར་ཤེས་རྟགས་བྱུང་བ་ལས་ དབྱེ་བ་དཔྱད་སྐབས་ རྩོད་ཟླ་རྣམ་རྒྱལ་རྡོ་རྗེ་གིས་ འབྲུག་བི་ཨེན་བི་དངུལ་ཁང་ལས་སྐྱིན་འགྲུལ་ལེན་ཏེ་ རྐྱབ་ཡོད་པའི་རྣམ་རྒྱལ་བཟའ་ཁང་འདི་གི་ས་ཆ་འདི་ ཁྲམ་ཨང་༩༤༣ ཅན་མར་ པདྨ་ཆོས་སྒྲོན་གྱི་མིང་ཐོག་ལུ་ཨིནམ་ལས་ རྩོད་ཟླ་རྣམ་རྒྱལ་རྡོ་རྗེ་གིས་ གཡོ་སྒྱུའི་ཐོག་ དངུལ་ཁང་ལུ་ས་ཆ་རྫུས་མ་ཅིག་གཏའམ་བཙུགས་ནུག ། དེ་ལས་བརྟེན་ འབྲུག་པི་ཨེན་བི་དངུལ་ཁང་གིས་ ས་ཆ་དང་བཟའ་ཁང་གི་གནས་གོང་བཏོན་ཡོད་མི་འདི་ རྩོད་ཟླ་རྣམ་རྒྱལ་རྡོ་རྗེའི་ས་ཁྲམ་ཨང་༩༤༦ ཅན་མར་ ས་ཆ་དྲིས་༢༢ དང་ ཁྱིམ་ཐོག་ཚད་༥ པོ་འདི་གུ་བཏོན་ཡོད་རུང་ སྒྲིང་ཁྱིམ་འདི་འབྲུག་གོང་འཕེལ་དངུལ་ཁང་ནང་ གཏའམ་བཙུགས་ཡོད་པའི་ཉོག་བཤད་བྱུང་བ་ལས་ ངོམ་ཚེ་འདས་རྒྱལ་མཚན་འབྲུག་པའི་ས་ཆ་དང་ཁྱིམ་གཉིས་པོ་ སྐྱིན་འགྲུལ་གྱི་གཏའམ་ལས་ཕྱིར་བཏོན་འབད་མི་ཚུགས་ཟེར་ཨིན་པས། 

༦.༤
གོང་གི་རྩ་ཕན་ཚུ་གི་རྩོད་ཉོག་བཀོད་མི་ལུ་ འདིར་ཁྲིམས་འདུན་ནས་ བསྐྱར་ཞིབ་མཛད་པའི་སྐབས དབང་འདུས་རྫོང་ཁང་ཁྲིམས་འདུན་ནས་ རྩོད་རྩ་འབྲུག་པི་ཨེན་བི་དངུལ་ཁང་དང་ རྩོད་ཟླ་རྣམ་རྒྱལ་རྡོ་རྗེ་དང་ རྩོད་ཟླ་ཚེ་འདས་རྒྱལ་མཚན་འབྲུག་པ་ རྩ་ཕན་གསུམ་པོའི་བར་ན་ རྩོད་དོན་སྐྱིན་འགྲུལ་སྐོར་ སྤྱི་ཚེས་༢༩.༡༡.༢༠༢༡ ཅན་མར་ འཁྲུན་ཆོད་ཨང་༼དབང་འདུས་༢༠༢༡-༣༧༨༽ཅན་མར་གནང་ཡོད་པའི་ནང་གསལ་ རྩོད་ཟླ་རྣམ་རྒྱལ་རྡོ་རྗེ་གིས་ རྩོད་རྩ་འབྲུག་པི་ཨེན་བི་དངུལ་ཁང་ལས་སྐྱིན་འགྲུལ་ SERVICE LOAD དང་ OD ཁག་གཉིས་ལེན་ཡོད་པའི་སྐྱིན་འགྲུལ་གྱི་གཏའམ་འདི་ རྩོད་ཟླ་ཁོ་རའི་མིང་ཐོག་ཡོད་པའི་ས་ཆ་དྲིས་༢༢ པོ་དང་སྒྲིང་ཁྱིམ་ཐོག་ཚད་༥ པོ་དང་གཅིག་ཁར་ རྩོད་ཟླ་རྒྱལ་མཚན་འབྲུག་པའི་ས་ཁག་གཉིས་དང་ སྒྲིང་ཁྱིམ་གཉིས་པོ་ ཁྲིམས་མཐུན་གྱི་གཏའམ་སྦེ་བཙུགས་ཡོད་པའི་འཁྲུན་ཆོད་གནང་འདུག་པ་མ་ཚད་ རྩོད་ཟླ་རྣམ་རྒྱལ་རྡོ་རྗེ་གིས་སྐྱིན་འགྲུལ་ཁག་གཉིས་ཀྱི་ངོ་སྐྱེད་དང་བསྟབ་ཆད་ཚུ་བསྡོམས་དངུལ་ཀྲམ་༨༡,༢༡༠,༥༨༣.༡༠༼བྱེ་བ་བརྒྱད་དང་ས་ཡ་གཅིག་དང་ ཉིས་འབུམ་ཆིག་ཁྲི་ལྔ་བརྒྱ་གྱ་གསུམ་དང་ཕྱེད་ཀྲམ་བཅུ་ཐམ༽པོ་དེ་ཡང་ འཁྲུན་ཆོད་གནང་བའི་ཉིནམ་ལས་ ཟླ་ངོ་དྲུག་གི་ནང་འཁོད་འཐུས་ཤོར་མེད་བསྟབ་དགོཔ་དང་ གལ་སྲིད་ བསྟབ་མ་ཚུགས་ཚེ་ གན་ཡིག་ལྟར་གཏའམ་བཙུགས་ཡོད་པའི་རྒྱུ་དངོས་སོགས་ རྩོད་རྩ་འབྲུག་པི་ཨེན་བི་དངུལ་ཁང་གིས་ཚོང་བསྒྱུར་འཐབ་ནི་དང་ ཡང་ན་ གཏའམ་གི་རྒྱུ་དངོས་ཚུ་ཡོངས་རྫོགས་ སྐྱིན་འགྲུལ་ལས་བཅད་དེ་ དངུལ་ཁང་ལུ་བཞག་ཆོག་པའི་གདམ་ཁ་གནང་འདུག་མི་འདི་ཡང་ འབྲུག་གོང་འཕེལ་དངུལ་ཁང་གིས་ དེ་ལྟར་གྱི་ཐོབ་བརྗོད་ཀྱི་ཞུ་བ་ཡིག་ཐོག་ཕུལ་བའི་ཡིག་ཆ་ཚུ་ རྩོད་ཉོག་དེའི་ཡིག་སྣོད་ནང་ བརྗེ་ཐོ་གང་ཡང་མེད་པའི་ཁར་ རྩོད་ཟླ་པདྨ་ཆོས་སྒྲོན་གྱི་མིང་ཐོག་ཡོད་པའི་ས་ཆ་ནང་རྐྱབ་ཡོད་པའི་རྣམ་རྒྱལ་བཟང་ཁང་འདི་ དངུལ་ཁང་གི་ (lien noting) འབད་བའི་སྐབས་ ས་ཆ་དང་སྦྲགས་དངུལ་ཁང་གི་མིང་ཐོག་ལུ་ ད་ལྟོ་ཡང་གཏའམ་སྦེ་རང་བཙུགས་ཏེ་ཡོད་པའི་སྐོར་གསལ་མི་ལུ་ངོས་ལེན་གནང་ཐོག་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༩༠ པའི་དགོས་དོན་ གཏའམ་གྱི་ཐོབ་རིམ་འདི་ གཏའམ་གྱི་གན་ཡིག་ཐོ་བཀོད་འབད་བའི་རིམ་པ་དང་འཁྲིལ་ འབྲུག་པི་ཨེན་བི་དངུལ་ཁང་གི་སྔ་མ་ཨིནམ་ལས་ བཟའ་ཁང་ཐོག་ཚད་ལྔཔོ་དེའི་ཁྲིམས་མཐུན་ཐོབ་ལམ་འདི་ འབྲུག་པི་ཨེན་བི་དངུལ་ཁང་ལུ་ཡོད་པའི་འཁྲུན་ཆོད་གནང་སྟེ་འདུག ། 
༦.༥
གོང་གི་འཁྲུན་ཆོད་གནང་ཡོད་མི་ལུ་ རྩོད་ཟླ་རྣམ་རྒྱལ་རྡོ་རྗེ་གིས་ཞག་དུས་ལྷན་ཐབས་ཀྱི་དོན་ལུ་དང་ རྩོད་ཟླ་རྒྱལ་མཚན་འབྲུག་པའི་ངོ་ཚབ་ཀྱིས་གཏའམ་འདི་ལོང་ངོ་གཅིག་གི་དོན་ལུ་བྱིན་ཡོད་རུང་ རྣམ་རྒྱལ་རྡོ་རྗེ་གིས་གཡོ་སྒྱུའི་ཐོག་ གཏའམ་བཙུགས་ཆོག་པའི་ཉོག་མེ་ཡིག་གུ་ནང་ལག་བྲིས་རྫུས་མ་རྐྱབ་ཐོག་སྐྱིན་འགྲུལ་འཐེབ་ལེན་འདུག་རུང་ གཏའམ་ཕྱིར་བཏོན་གནང་མ་བཏུབ་མི་ལུ་ཁེ་རྒུད་མ་བཏུབ་པར་ ཆེ་མཐོ་ཁྲིམས་འདུན་མཐོ་གཏུགས་ཞུ་བའི་རྗེས་ལུ་ ཆེ་མཐོ་ཁྲིམས་ཁྲི་གསུམ་པའི་འཁྲུན་ཆོད་ཨང་༼ཆེ་མཐོ་༢༠༢༢-༦༤༽ སྤྱི་ཚེས་༡༩.༤.༢༠༢༢ ཅན་མའི་ནང་གསལ་་ རྩོད་ཟླ་རྣམ་རྒྱལ་རྡོ་རྗེ་གིས་ ཁོ་རའི་ས་ཆ་དང་ རྩོད་ཟླ་ཚེ་འདས་རྒྱལ་མཚན་འབྲུག་པའི་མིང་ཐོག་ཡོད་པའི་རྒྱུ་དངོས་ཚུ་གཏའམ་བཙུགས་ཐོག་ རྩོད་རྩ་འབྲུག་པི་ཨེན་བི་དངུལ་ཁང་ལས་ (༡) སྤྱི་ཚེས་༤.༥.༢༠༡༧ ལུ་ སྐྱིན་འགྲུལ་དངུལ་ཀྲམ་༥༣,༠༠༠,༠༠༠/-༼བྱེ་བ་ལྔ་དང་ས་ཡ་གསུམ༽པོ་དང་  (༢) སྤྱི་ཚེས་༡.༡༢.༢༠༡༨ ལུ་སྐྱིན་འགྲུལ་དངུལ་ཀྲམ་༡༧,༠༠༠,༠༠༠/-༼བྱེ་བ་གཅིག་དང་ ས་ཡ་བདུན༽པོ་ཞུས་ཡོད་མི་འདི་ ལོ་ངོ་གཅིག་གི་ནང་འཁོད་སྐྱིན་ཚབ་ཚང་སྒྲིགས་བསྟབ་སྟེ་ གཏའམ་ཕྱིར་བཏོན་ཐོག་ ཚེ་འདས་རྒྱལ་མཚན་འབྲུག་པའི་བུ་གཞི་ཚུ་ལུ་རྩིས་སྤྲོད་དགོཔ་སྦེ་འཁོད་དེ་འདུག ། དེ་ཁར་ ཚེ་འདས་རྒྱལ་མཚན་འབྲུག་པའི་བུ་གཞི་ཚུ་གིས་ བཟའ་ཚང་སྤྱི་རུབ་ཀྱི་རྒྱུ་དངོས་ཚུ་གྲོས་བསྟུན་མེད་པར་ གཡོ་སྒྱུའི་ཐོག་གཏའམ་བཙུགས་ཡོད་པའི་ཉོག་བཤད་ཐད་ རྩོད་རྩ་འབྲུག་པི་ཨེན་བི་དངུལ་ཁང་གིས་ ངོས་ལེན་མེད་པའི་ཁར་ རྩོད་ཟླ་རྣམ་རྒྱལ་རྡོ་རྗེ་གིས་ཡང་ གཏའམ་སོ་སོ་བཙུགས་རྒྱུའི་གསལ་ཞུ་ཕུལ་བ་མེདཔ་བཞིན་ འབྲེལ་ཡོད་གཏའམ་བདག་རྩ་ཕན་བར་ན་སེལ་དགོ་པའི་འབྲེལ་གནད་ཨིནམ་ལས་ གཏའམ་དེ་ སྐབས་ཞིག་ སྐྱིན་འགྲུལ་དེ་ལས་ཕྱིར་བཏོན་མཛད་ཐབས་མེད་པའི་ཁར་ རྩོད་དོན་འདི་ ཐོག་མ་ཁྲིམས་འདུན་ལུ་ཞུ་བ་མིན་འདུག་བསྟུན་ ཐད་དཀར་ངོས་ལེན་མཛད་ཐབས་མེད་པར་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༦༤༼༡༽པ་ལྟར་ ཚོང་སྒྱུར་འཐབ་ཆོག་པའི་འཁྲུན་ཆོད་གནང་ནུག །
༦.༦
རྩོད་ཟླ་རྒྱལ་མཚན་འབྲུག་པའི་ངོ་ཚབ་ཀྱིས་ གོང་གི་ཆེ་མཐོ་ཁྲིམས་འདུན་གྱི་འཁྲུན་ཆོག་ལུ་ཁེ་རྒུད་མ་བཏུབ་པར་ མངོན་མཐོ་ཁྲིམས་འདུན་མཐོ་གཏུགས་ཞུས་པའི་རྗེས་སུ་ མངོན་མཐོ་མཁའ་ལྡིང་ཁྲིམས་ཁྲི་ལས་ སྤྱི་ཚེས་༢༦.༧.༢༠༢༢ ལུ་ བཀའ་རྒྱ་ཨང་ མངོན་མཐོ༼ཨོཾ་༢༢-༡༦༧༽-༢༠༢༢/༣༡༡༧ ཅན་མར་གནང་ཡོད་པའི་ནང་གསལ་ འདིར་ཁྲིམས་འདུན་ལུ་ཐུག་ཡོད་པའི་འབྲུག་གོང་འཕེལ་དངུལ་ཁང་དང་ རྩོད་ཟླ་པདྨ་ཆོས་སྒྲོན་གྱི་བར་ རྩོད་དོན་སྐྱིན་འགྲུལ་གྱི་རྩོད་བཤེར་འདི་དང་ རྩོད་ཟླ་ཚེ་འདས་རྒྱལ་མཚན་འབྲུག་པས་ མངོན་མཐོ་ཁྲིམས་འདུན་མཐོ་གཏུགས་བྱུང་བའི་རྩོད་གཞི་ཁག་གཉིསཔོ་དེ་ ཁྲིམས་མཐུན་རྩོད་བཤེར་དང་འབྲེལ་བའི་ཁེ་ཕན་ནམ་ ཉེས་ཁྲི་ཞིག་ཡོད་པའི་རྩོད་གཞི་ཨིནམ་ལས་ དེ་ལྟའི་གནད་དོན་གཅིག་སྒྲིལ་ལུ་ རྩ་ཕན་སོ་སོའི་བར་ན་ཐོབ་བརྗོད་བསྐྱར་ཟློས་མཛད་མ་དགོས་པར་ རྩོད་གཞི་དེ་ སྤྱི་སྙོམས་དང་མཐའ་བཅད་རྣམ་བདག་གཞག་གི་སྒོ་ལས་ ངེས་བརྟེན་བཟོ་དོན་དུ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༡༤༦ པའི་དགོངས་དོན་ལྟར་ རྩ་ཕན་ལྷན་བསྡོམས་ཐོག་ དབྱེ་བཤེར་མཛད་དགོས་པའི་བཀའ་རྒྱ་གནང་ཡོད།

༦.༧  གོང་གི་བཀའ་རྒྱ་ལྟར་དུ་དབྱེ་བ་དཔྱད་སྐབས་ མཐོ་གཏུགས་པ་རྩོད་ཟླ་ཚེ་འདས་རྒྱལ་མཚན་འབྲུག་པའི་ངོ་ཚབ་ཀུན་དགའ་འཇིགས་མེད་ཀྱིས་ རྩོག་ཉོག་བཀོད་ཡོད་མི་ནང་ གཏའམ་གྱི་ས་ཆ་འདི་ བཟའ་ཚང་སྤྱི་རུབ་ཀྱི་ས་ཆ་ཨིནམ་ལས་ དངུལ་ཁང་གི་ལམ་ལུགས་ལྟར་དུ་ སྐྱེས་ལོ་བཅོ་བརྒྱད་ཡན་ཆད་ཀྱི་ནང་མི་ཚུ་ལས་ ཉོག་མེད་ཡི་གུ་དགོཔ་བཞིན་ལེན་པ་མེདཔ་ལས་ ཁྲིམས་འདུན་ཕུལ་མི་ཉོག་མེད་ཡི་གུ་སྤྱི་ཚེས་༦.༡༢.༢༠༡༩ ཅན་མའི་ནང་ལུ་རྐྱབ་ཡོད་པའི་ལག་བྲིས་དང་ལག་རྗེས་ཚུ་ རྫུས་མ་ཨིན་པ་མ་ཚད་ ས་ཆ་འདི་གཏའམ་སྦེ་མ་བཙུགས་པའི་སྔ་གོང་ལས་ བུམོ་བསོད་ནམས་གཡུ་སྒྲོན་དང་འཆི་མེད་སྒྲོལ་དཀར་ལུ་བཙོང་ཚར་འདུག་པ་ལས་བརྟེན་ གཏའམ་ཕྱིར་བཏོན་མཛད་གནང་དགོས་པའི་སྐོར་བཀོད་དེ་མཐོ་གཏུགས་ཞུས་ནུག །  
༦.༨
འདིར་ཁྲིམས་འདུན་ནས་ མཐོ་གཏུགས་པ་རྩོད་རྩ་འབྲུག་གོང་འཕེལ་དངུལ་ཁང་དང་ རྩོད་ཟླ་པདྨ་ཆོས་སྒྲོན་ དེ་མཚུངས་ མཐོ་རྩོད་རྩ་འབྲུག་པི་ཨེན་བི་དངུལ་ཁང་དང་ རྩོད་ཟླ་རྣམ་རྒྱལ་རྡོ་རྗེ/ཚེ་འདས་རྒྱལ་མཚན་འབྲུག་པ་རྩ་ཕན་ཚུའི་རྩོད་བཤེར་ལས་བརྟེན་པའི་ཁྲིམས་འདུན་ཁག་གི་འཁྲུན་ཆོད་དང་ དེ་བཞིན་བདེན་ཁུངས་གྲུབ་མི་ཚུ་ རྩ་ཕན་རང་སོས་རྩོད་ཉོག་བཀོད་མི་དང་འཁྲིལ་ བསྐྱར་ཞིབ་མཛད་པའི་སྐབས་ (༡) སྤྱི་ཚེས་༥.༤.༢༠༡༧ ལུ་ རྣམ་རྒྱལ་རྡོ་རྗེ་གིས་འབྲུག་པི་ཨེན་བི་དངུལ་ཁང་ལས་ ཁོ་རའི་མིང་ཐོག་ཡོད་པའི་ས་ཁྲམ་ཨང་༩༤༦ ཅན་མར་ས་ཆ་དྲིས་༢༢ པོ་དང་དེའི་སྟེང་རྐྱབ་ནི་ཨིན་མི་སྒྲིང་ཁྱིམ་ཐོག་ཚད་༥ པོ་དེ་དང་ ཚེ་འདས་རྒྱལ་མཚན་འབྲུག་པའི་ས་ཁྲམ་ཨང་༡༡༦༦ ཅན་མའི་ནང་གི་ས་ཁག་༢ དང་སྒྲིང་ཁྱིམ་༢ གཏའམ་སྦེ་བཙུགས་ཏེ་ སྐྱིན་འགྲུལ་དངུལ་ཀྲམ་༥༣,༠༠༠,༠༠༠/-༼བྱེ་བ་ལྔ་དང་ས་ཡ་གསུམ༽པོ་ལེན་པའི་རྗེས་སུ་ (༢) སྤྱི་ཚེས་༦.༡༢.༢༠༡༨ ལུ་གོང་གི་གཏའམ་གྱི་རྒྱུ་དངོས་ཚུ་ ཡང་བསྐྱར་གཏའམ་བཙུགས་ཏེ་ སྐྱིན་འགྲུལ་ཁ་སྐོང་དངུལ་ཀྲམ་༡༧,༠༠༠,༠༠༠/-༼བྱེ་བ་གཅིག་དང་ ས་ཡ་བདུན༽པོ་ལེན་ཏེ་འདུག ། འདི་འབདཝ་ད་ རྩོད་ཟླ་རྣམ་རྒྱལ་རྡོ་རྗེ་གིས་དངུལ་ཁང་ལུ་གཏའམ་འདི་ ཁོ་རའི་མིང་ཐོག་གི་གོང་གི་ས་ཆ་འདི་བཙུགས་འདུག་རུང་ འཁོར་ལམ་གྱི་ཉེས་འདབས་ལུ་ཡོད་པའི་ རྩོད་ཟླ་པདྨ་ཆོས་སྒྲོན་གྱི་ས་ཁྲམ་ཨང་༩༤༣ ཅན་མའི་ས་ཆ་འདི་ གཡོ་སྒྱུའི་ཐོག་ཁོ་གིས་ཨིནམ་བཟུམ་ངོ་བཏོན་འབད་མི་ལུ་ འབྲུག་པི་ཨེན་བི་དངུལ་ཁང་གི་བཟོ་རིག་པའི་ཁ་ཐུག་ནས་ཀྱང་ གཏའ་མའི་ས་ཆ་མེད་པར་ ས་ཆ་སོ་སོ་ཅིག་བདེན་དཔྱད་འབད་བའི་རྗེས་སུ་ སྐྱིན་འགྲུལ་བྱིན་འདུག་པ་ལས་བརྟེན་ རྩོད་ཟླ་པདྨ་ཆོས་སྒྲོན་གྱི་ས་གུ་སྒྲིང་ཁྱིམ་ཐོག་ཚད་༥ པོ་རྐྱབ་ཡོད་མི་འདི་ འབྲུག་པི་ཨེན་བི་དངུལ་ཁང་གི་ཁྲིམས་མཐུན་གྱི་གཏའ་མའི་གྲངས་སུ་རྩིས་ཐབས་མེད་མི་འདི་ཡང་ བཟོ་རིག་པ་ཁོ་རའི་ཁྲིམས་མཐུན་གྱི་འགན་ཁུར་འདི་ སྣང་མེད་ཐོག་ངོས་ལེན་འབད་བ་ངེས་བདེན་ཨིན་པས། (༣) རྩོད་ཟླ་པདྨ་ཆོས་སྒྲོན་གྱི་ས་ཆ་དྲིས་མཱལ་༡༦ པོའི་སྟེང་རྐྱབ་ཡོད་པའི་སྒྲིང་ཁྱིམ་འདི་ གཡོ་སྒྱུའི་ཐོག་འབྲུག་པི་ཨེན་བི་དངུལ་ཁང་ནང་གཏའམ་སྦེ་བཙུགས་ཚར་བའི་རྗེས་སུ་ ཡང་བསྐྱར་ སྤྱི་ཚེས་༣༠.༡༢.༢༠༡༧ ཅན་མར་ ཟླ་ངོ་བདུན་གྱི་རྒྱབ་ལས་ རྩོད་ཟླ་པདྨ་ཆོས་སྒྲོན་གྱི་མིང་ཐོག་ས་ཁྲམ་ཨང་༩༤༣ ཅན་མར་ས་ཆ་དྲིས་༡༦ པོ་དང་སྦྲགས་པའི་སྒྲིང་ཁྱིམ་ཐོག་ཚད་༥ པོ་དེ་ འབྲུག་གོང་འཕེལ་དངུལ་ཁང་ནང་གཏའམ་བཙུགས་ཏེ་ སྐྱིན་འགྲུལ་དངུལ་ཀྲམ་༣༠,༠༠༠,༠༠༠/-༼བྱེ་བ་གསུམ༽པོ་ལེན་ཏེ་ གཏའམ་ཁྲིམས་མཐུན་བཙུགས་ཏེ་ལེན་འདུག་རུང་ འབྲུག་གོང་འཕེལ་དངུལ་ཁང་གིས་ CIB ནང་ལུ་ ས་ཆ་འདི་ དངུལ་ཁང་གཞན་ནང་ལུ་གཏའ་མ་བཙུགས་ཡོད་མེད་དབྱེ་ཞིབ་མ་འབད་བར་ ཐད་དཀར་ངོས་ལེན་མཛད་དེ་ སྐྱིན་འགྲུལ་བྱིན་ནུག ། དེ་ལས་བརྟེན་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༩༠ པའི་དགོངས་དོན་དང་འཁྲིལ་ གཏའ་མའི་ཐོབ་རིམ་འདི་ རྩོད་ཟླ་པདྨ་ཆོས་སྒྲོན་གྱི་ས་ཆ་ནང་ལུ་རྐྱབ་ཡོད་པའི་སྒྲིང་ཁྱིམ་འདི་ སྔ་མ་འབྲུག་པི་ཨེན་བི་ནང་གཏའམ་སྦེ་བཙུགས་འདུག་པ་ལས་ ཁོང་ལུ་ཐོབ་དགོཔ་འདུག་རུང་ གཏའམ་འདི་ཁྲིམས་མཐུན་གྱི་གཏའམ་མེན་པར་ གཡོ་སྒྱུའི་ཐོག་ལས་བཙུགས་འདུག་པ་ལས་ གཏའམ་གྱི་གྲངས་སུ་རྩིས་ཐབས་མིན་འདུག ཨིན་རུང་ རྩ་ཕན་ཚུ་ལུ་འདྲ་མཉམ་གྱི་དྲང་ཁྲིམས་སྨིན་ཐབས་སུ་ ད་ནས་ གཏའམ་གྱི་རྒྱུ་དངོས་སོགས་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༤༩༼༡༽ པ་ལྟར་ བདག་དབང་ལེན་ཐོག་ བཅའ་ཁྲིམས་དེའི་དོན་ཚན་༥༡ པའི་དགོངས་དོན་ལྟར་ གོང་ཚད་རིན་བསྡུར་ཐོག་ དངུལ་ཁང་གཉིས་པོ་མཉམ་གཅིག་སྦེ་ ཚོང་སྒྱུར་འཐབ་ཞིནམ་ལས་ འབྲུག་གོང་འཕེལ་དངུལ་ཁང་དང་ འབྲུག་པི་ཨེན་བི་དངུལ་ཁང་གི་སྐྱིན་འགྲུལ་གྱི་འབོར་ཚད་དང་བསྟུན་ བརྒྱ་དཔྱའི་ཐོག་ལས་དཔྱ་བགོ་རྐྱབ་སྟེ་ དངུལ་ཁང་གཉིས་ཀྱི་སྐྱིན་ཚབ་ཚུ་བསྟབ་དགོས་པའི་འཁྲུན་ཆོད་གནང་ནི།

༦.༩
གལ་སྲིད་ གཏའམ་གྱི་རིན་གོང་འདི་དཔྱ་བགོ་རྐྱབ་ཐོག་ འབྲུག་གོང་འཕེལ་དངུལ་ཁང་ལས་ལེན་ཡོད་པའི་སྐྱིན་འགྲུལ་ཀྱི་སྐྱིན་ཚབ་འགབ་མ་ཚུགས་པའི་གནས་སྟངས་ཤར་ཚེ་ རྩོད་ཟླ་པདྨ་ཆོས་སྒྲོན་དང་རྣམ་རྒྱལ་རྡོ་རྗེ་གིས་བསྟབ་དགོཔ་དང་ དེ་བཞིན་དངུལ་ལྷག་ལུས་འཐོན་རུང་ སླར་ལོག་རྩོད་ཟླ་པདྨ་ཆོས་སྒྲོན་དང་རྣམ་རྒྱལ་རྡོ་རྗེ་ལུ་སྤྲོད་དགོཔ་འདུག དེ་མཚུངས་ འབྲུག་པི་ཨེན་བི་དངུལ་ཁང་ལས་ལེན་ཡོད་པའི་སྐྱིན་འགྲུལ་གྱི་ཐད་དུ་ཡང་ གལ་སྲིད་སྐྱིན་ཚབ་བསྟབ་ཐབས་མ་བྱུང་ཚེ་ རྩོད་ཟླ་རྣམ་རྒྱལ་ཁོ་རའི་ཁྲམ་ཨང་༩༤༦ ནང་འཁོད་ཡོད་པའི་ས་ཆ་དང་ ཚེ་འདས་རྒྱལ་མཚན་འབྲུག་པའི་ས་ཁག་གཉིས་དང་ཁྱིམ་གཉིསཔོ་དེ་ ཚོང་སྒྱུར་འཐབ་སྟེ་བསྟབ་ཞིནམ་ལས་ སྐྱིན་ཚབ་འགབ་མ་ཚུགས་ཚེ་ རྩོད་ཟླ་རྣམ་རྒྱལ་རྡོ་རྗེ་གིས་སྤྲོད་དགོཔ་དང་ དངུལ་ལྷག་ལུས་འཐོན་ཚེ་ ཚེ་འདས་རྒྱལ་མཚན་འབྲུག་པའི་ནང་མི་བཟའ་ཚང་ལུ་སྤྲོད་དགོ་པའི་འཁྲུན་ཆོད་གནང་ནི།  

༦.༡༠
དེ་ཁར་ རྩོད་ཟླ་ཚེ་འདས་རྒྱལ་མཚན་འབྲུག་པའི་ངོ་ཚབ་ཀྱིས་ འབྲུག་པི་ཨེན་བི་དངུལ་ཁང་གི་གཏའ་མའི་ས་ཆ་དེ་ ལོ་ངོ་གཅིག་གི་དོན་ལུ་གཏའམ་བཙུགས་ནིའི་དབང་ཆ་སྤྲོད་ཡོད་རུང་ ཡང་བསྐྱར་གཡོ་སྒྱུའི་ཐོག་ ཉོག་མེད་ཡི་གུ་ནང་ལག་བྲིས་རྫུས་མ་རྐྱབ་པའི་རྫེས་སུ་ གཏའམ་བཙུགས་ཏེ་ སྐྱིན་འགྲུལ་འཐེབ་ཞུ་འདུག་པ་མ་ཚད་ ས་ཆ་འདི་གཏའམ་མ་བཙུགས་པའི་སྔ་གོང་ལས་ ཚེ་འདས་ཀྱི་བུམོ་གཉིས་ཀྱིས་ཉོ་ཡོདཔ་ལས་བརྟེན་ གཏའམ་ཕྱིར་བཏོན་གནང་དགོས་པའི་ཞུ་བ་ཕུལ་མི་ལུ་ ཁྲིམས་འདུན་ནས་དབྱེ་དཔྱད་པའི་སྐབས་ དང་པ་ ཁྲིམས་ཀྱི་བྱ་སྒོའི་རིམ་པ་དང་འཁྲིལ་ སྔོན་ཐོག་མ་ཁྲིམས་འདུན་ས་ཆ་གཡོ་སྒྱུའི་ཐོག་ གཏའམ་བཙུགས་པའི་རྩོད་ཉོག་བཀོད་པ་མིན་པའི་ཁར་ གཉིས་སུ་ གཏའམ་ཟེར་འདི་རང་ ཏི་རུ་དང་ ཏི་རུ་གི་གནས་གོང་དབང་སྲུང་གི་དོན་ལུ་ བསྒུལ་མེད་ཀྱི་རྒྱུ་དངོས་ དབང་ཆ་བཟུང་ནི་ལུ་སླབ་ཨིན་པ་ལས་བརྟེན་ ས་ཆ་འདི་ཚར་གཅིག་གཏའམ་སྦེ་བཙུགས་ནིའི་གནང་བ་སྤྲོད་ཚར་ཞིནམ་ལས་ སྐྱིན་འགྲུལ་འདི་མ་འབྱོར་རིང་ གཏའམ་སོ་སོ་བཙུགས་ནི་ཡོད་ན་མ་གཏོགས་ དེ་མིན་ཕྱིར་བཏོན་འབད་ཐབས་མིན་འདུག ། ཨིན་རུང་ རྩོད་ཟླ་ཚེ་འདས་རྒྱལ་མཚན་འབྲུག་པའི་ངོ་ཚབ་ཀྱིས་ གཏའམ་ཚོང་འགྱུར་འཐབ་སྟེ་ཐོབ་ཡོད་པའི་དངུལ་འདི་ བྱ་བའི་གནད་སྤྱོད་ཀྱི་དགོངས་དོན་ལྟར་དུ་ གསར་བཤེར་ཐོག་ རྩོད་ཟླ་རྣམ་རྒྱལ་རྡོ་རྗེ་ལས་ལེན་ཆོག་པར་འཁྲུན་ཆོད་གནང་ནི་མ་གཏོགས་ སྐབས་ཞིག་ གཏའམ་འདི་ཕྱིར་བཏོན་འབད་དེ་སྤྲོད་ཐབས་མ་བྱུང་།  དེ་བཞིན་ རྩོད་ཟླ་རྣམ་རྒྱལ་རྡོ་རྗེ་གིས་ཡིག་ཆ་རྫུས་མ་བཟོ་ཐོག་ གཏའ་མ་བཙུགས་ཡོད་པའི་སྒྲུབ་བྱེད་ཡོད་ཚེ་ ཉེས་རྩོད་ཀྱི་རིང་ལུགས་ལྟར་ རྩོད་བཤེར་མཛད་ཆོག་པའི་འཁྲུན་ཆོད་གནང་དགོཔ་འདུག །    

༧༽
འཁྲུན་ཆོད།
༧.༡
གོང་གི་བསྐྱར་ཞིབ་བཅུད་དོན་༦.༢ པ་ལས་༦.༨ པའི་ནང་གསལ་ལྟར་བསྐྱར་ཞིབ་མཛད་པའི་སྐབས་ (༡) སྤྱི་ཚེས་༥.༤.༢༠༡༧ ལུ་ རྣམ་རྒྱལ་རྡོ་རྗེ་གིས་འབྲུག་པི་ཨེན་བི་དངུལ་ཁང་ལས་ ཁོ་རའི་མིང་ཐོག་ཡོད་པའི་ས་ཁྲམ་ཨང་༩༤༦ ཅན་མར་ས་ཆ་དྲིས་༢༢ པོ་དང་དེའི་སྟེང་རྐྱབ་ནི་ཨིན་མི་སྒྲིང་ཁྱིམ་ཐོག་ཚད་༥ པོ་དེ་དང་ ཚེ་འདས་རྒྱལ་མཚན་འབྲུག་པའི་ས་ཁྲམ་ཨང་༡༡༦༦ ཅན་མའི་ནང་གི་ས་ཁག་༢ དང་སྒྲིང་ཁྱིམ་༢ གཏའམ་སྦེ་བཙུགས་ཏེ་ སྐྱིན་འགྲུལ་དངུལ་ཀྲམ་༥༣,༠༠༠,༠༠༠/-༼བྱེ་བ་ལྔ་དང་ས་ཡ་གསུམ༽པོ་ལེན་པའི་རྗེས་སུ་ (༢) སྤྱི་ཚེས་༦.༡༢.༢༠༡༨ ལུ་གོང་གི་གཏའམ་གྱི་རྒྱུ་དངོས་ཚུ་ ཡང་བསྐྱར་གཏའམ་བཙུགས་ཏེ་ སྐྱིན་འགྲུལ་ཁ་སྐོང་དངུལ་ཀྲམ་༡༧,༠༠༠,༠༠༠/-༼བྱེ་བ་གཅིག་དང་ས་ཡ་བདུན༽པོ་ལེན་ཏེ་འདུག ། འདི་འབདཝ་ད་ རྩོད་ཟླ་རྣམ་རྒྱལ་རྡོ་རྗེ་གིས་དངུལ་ཁང་ལུ་གཏའམ་འདི་ ཁོ་རའི་མིང་ཐོག་གི་གོང་གི་ས་ཆ་འདི་བཙུགས་འདུག་རུང་ འཁོར་ལམ་གྱི་ཉེས་འདབས་ལུ་ཡོད་པའི་ རྩོད་ཟླ་པདྨ་ཆོས་སྒྲོན་གྱི་ས་ཁྲམ་ཨང་༩༤༣ ཅན་མའི་ས་ཆ་འདི་ གཡོ་སྒྱུའི་ཐོག་ཁོ་གིས་ཨིནམ་བཟུམ་ངོ་བཏོན་འབད་མི་ལུ་ བཟོ་རིག་པའི་ཁ་ཐུག་ནས་ཀྱང་ གཏའ་མའི་ས་ཆ་མེད་པར་ ས་ཆ་སོ་སོ་ཅིག་བདེན་དཔྱད་འབད་བའི་རྗེས་སུ་ སྐྱིན་འགྲུལ་བྱིན་འདུག་པ་ལས་བརྟེན་ རྩོད་ཟླ་པདྨ་ཆོས་སྒྲོན་གྱི་ས་གུ་སྒྲིང་ཁྱིམ་ཐོག་ཚད་༥ པོ་རྐྱབ་ཡོད་མི་འདི་ འབྲུག་པི་ཨེན་བི་དངུལ་ཁང་གི་ཁྲིམས་མཐུན་གྱི་གཏའ་མའི་གྲངས་སུ་རྩིས་ཐབས་མིན་འདུག་པའི་ཁར་ (༣) རྩོད་ཟླ་པདྨ་ཆོས་སྒྲོན་གྱིས་ ཡང་བསྐྱར་ སྤྱི་ཚེས་༣༠.༡༢.༢༠༡༧ ཅན་མར་ ཟླ་ངོ་བདུན་གྱི་རྒྱབ་ལས་ མོ་རའི་མིང་ཐོག་ས་ཁྲམ་ཨང་༩༤༣ ཅན་མར་ས་ཆ་དྲིས་༡༦ པོ་དང་སྦྲགས་པའི་སྒྲིང་ཁྱིམ་ཐོག་ཚད་༥ པོ་དེ་ འབྲུག་གོང་འཕེལ་དངུལ་ཁང་ནང་གཏའམ་བཙུགས་ཏེ་ སྐྱིན་འགྲུལ་དངུལ་ཀྲམ་༣༠,༠༠༠,༠༠༠/-༼བྱེ་བ་གསུམ་༽པོ་ལེན་ཏེ་ གཏའམ་ཁྲིམས་མཐུན་བཙུགས་ཏེ་ལེན་འདུག ཨིན་རུང་ འབྲུག་གོང་འཕེལ་དངུལ་ཁང་གིས་ CIB ནང་ལུ་ ས་ཆ་འདི་ དངུལ་ཁང་གཞན་ནང་ལུ་གཏའ་མ་བཙུགས་ཡོད་མེད་དབྱེ་ཞིབ་མ་འབད་བར་ ཐད་དཀར་ངོས་ལེན་མཛད་དེ་ སྐྱིན་འགྲུལ་བྱིན་འདུག དེར་བརྟེན་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༩༠ པའི་དགོངས་དོན་དང་འཁྲིལ་ གཏའ་མའི་ཐོབ་རིམ་འདི་ རྩོད་ཟླ་པདྨ་ཆོས་སྒྲོན་གྱི་ས་ཆ་ནང་ལུ་རྐྱབ་ཡོད་པའི་སྒྲིང་ཁྱིམ་འདི་ སྔ་མ་འབྲུག་པི་ཨེན་བི་ནང་གཏའམ་སྦེ་བཙུགས་འདུག་པ་ལས་ ཁོང་ལུ་ཐོབ་དགོཔ་འདུག་རུང་ གཏའམ་འདི་ཁྲིམས་མཐུན་གྱི་གཏའམ་མེན་པར་ གཡོ་སྒྱུའི་ཐོག་ལས་བཙུགས་འདུག་པ་ལས་ གཏའམ་གྱི་གྲངས་སུ་རྩིས་ཐབས་མིན་འདུག རྒྱུ་མཚན་དེ་ལས་བརྟེན་ ཁྲིམས་འདུན་ནས་ གཏའམ་གྱི་རྒྱུ་དངོས་སོགས་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༤༩(༡)པའི་དགོངས་དོན་ལྟར་ བདག་དབང་ལེན་ཐོག་ བཅའ་ཁྲིམས་དེའི་དོན་ཚན་༥༡ པ་ལྟར་ གོང་ཚད་རིན་བསྡུར་ཐོག་ གཅིག་ཁར་ཚོང་སྒྱུར་འཐབ་ཞིནམ་ལས་ གཏའམ་གྱི་རིན་ངོ་འདི་ འབྲུག་གོང་འཕེལ་དངུལ་ཁང་གི་སྐྱིན་འགྲུལ་བསྡོམས་དངུལ་ཀྲམ་༤༤,༠༩༦,༣༩༩.༣༢༼བྱེ་བ་བཞི་དང་ ས་ཡ་བཞི་ དགུ་ཁྲི་དྲུག་སྟོང་སུམ་བརྒྱ་དགུ་བཅུ་གོ་དགུ་དང་ཕྱེད་ཀྲམ་སོ་གཉིས༽པོ་དང་ འབྲུག་པི་ཨེན་བི་དངུལ་ཁང་གི་སྐྱིན་བསྡོམས་དངུལ་ཀྲམ་༨༡,༢༡༠,༥༨༣.༡༠༼བྱེ་བ་བརྒྱད་དང་ ས་ཡ་གཅིག་དང་ ཉིས་འབུམ་ཆིག་ཁྲི་ལྔ་བརྒྱ་ བརྒྱད་ཅུ་གྱ་གསུམ་དང་ཕྱེད་ཀྲམ་བཅུ་ཐམ༽པོ་ཡོད་མི་དེ་ རང་སོའི་སྐྱིན་འགྲུལ་གྱི་འབོར་ཚད་ཐོག་རྩིས་རྐྱབ་དགོཔ་འདི་ཡང་ འབྲུག་པི་ཨེན་བི་དངུལ་ཁང་ཚད་འཛིན་གྱི་སྐྱིན་འགྲུལ་དང་ འབྲུག་གོང་འཕེལ་དངུལ་ཁང་ཚད་འཛིན་གྱི་སྐྱིན་འགྲུལ་གཉིས་པོ་རྩིས་བསྡོམས་སྐབས་ དངུལ་ཀྲམ་༡༢༥,༣༠༦,༩༨༢.༤༢༼བྱེ་བ་བཅུ་གཉིས་དང་ ས་ཡ་ལྔ་ སུམ་འབུམ་དྲུག་སྟོང་ དགུ་བརྒྱ་བརྒྱད་ཅུ་གྱ་གཉིས་དང་ ཕྱེད་ཀྲམ་བཞི་བཅུ་ཞེ་གཉིས༽པོ་གནས་མི་དང་འཁྲིལ་ བརྒྱ་དཔྱ་ཐོག་ལས་ཐོབ་ལམ་རྩིས་སྐབས་ འབྲུག་པི་ཨེན་བི་དངུལ་ཁང་གི་ (༨༡,༢༡༠,༥༨༣÷༡༢༥,༣༠༦,༩༨༢×༡༠༠= ༦༥%)ཐོབ་དགོཔ་དང་ འབྲུག་གོང་འཕེལ་དངུལ་ཁང་གི་ (༤༤,༠༩༦,༣༩༩÷༡༢༥,༣༠༦,༩༨༢×༡༠༠= ༣༥%)པོ་ཐོབ་ལམ་ཡོད་མི་འདི་ གཏའམ་ཚོང་སྒྱུར་གྱི་རིན་གོང་འདི་ལས་ཐོབ་དགོ་པར་འཁྲུན་ཆོད་གྲུབ།   
༧.༢
གོང་གི་བསྐྱར་ཞིབ་བཅུད་དོན་༦.༩ པ་ལྟར་ གལ་སྲིད་ གཏའམ་དེ་ གོང་ཚད་རིན་བསྡུར་ཐོག་ཚོང་སྒྱུར་འཐབ་པའི་སྐབས་ བསྡུ་ལེན་འབད་བའི་དངུལ་ལྷག་ལུས་ ཡང་ན་ སྐྱིན་ཚབ་འགབ་མ་ཚུགས་ཚེ་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་ ༥༢(༡)(ཀ)པ་དང་ དོན་ཚན་ ༥༢(༢)པ་ལྟར་ གཏའ་མའི་རིན་ངོ་ལྷག་ལུས་འདི་ རྩོད་ཟླ་པདྨ་ཆོས་སྒྲོན་དང་རྣམ་རྒྱལ་རྡོ་རྗེ་ལུ་སྤྲོད་དགོཔ་དང་ གཏའམ་འདི་གིས་མ་ལང་པའི་ཆད་ལུས་འཐོན་རུང་ རྩོད་ཟླ་པདྨ་ཆོས་སྒྲོན་དང་རྣམ་རྒྱལ་རྡོ་རྗེ་གཉིས་ཀྱིས་སྤྲོད་དགོཔ་དང་ དེ་མཚུངས་ འབྲུག་པི་ཨེན་བི་དངུལ་ཁང་ལས་ལེན་ཡོད་པའི་སྐྱིན་འགྲུལ་གྱི་ཐད་དུ་ཡང་ གལ་སྲིད་སྐྱིན་ཚབ་བསྟབ་ཐབས་མ་བྱུང་ཚེ་ རྩོད་ཟླ་རྣམ་རྒྱལ་རྡོ་རྗེའི་ཁྲམ་ཨང་༩༤༦ ཅན་མའི་ནང་གི་ས་ཆ་དང་ ཚེ་འདས་རྒྱལ་མཚན་འབྲུག་པའི་ས་ཁག་གཉིས་དང་ཁྱིམ་གཉིསཔོ་དེ་ ཚོང་སྒྱུར་འཐབ་སྟེ་བསྟབ་ཞིནམ་ལས་ སྐྱིན་ཚབ་འགབ་མ་ཚུགས་ཚེ་ འབྲུག་གི་བསྒུལ་ཅན་དང་བསྒུལ་མེད་ཀྱི་རྒྱུ་དངོས་བཅའ་ཁྲིམས་དོན་ཚན་༥༡(༡)(ཁ)པ་ལྟར་ རྩོད་ཟླ་རྣམ་རྒྱལ་རྡོ་རྗེ་གིས་སྤྲོད་དགོཔ་དང་ དངུལ་ལྷག་ལུས་འཐོན་ཚེ་ ཚེ་འདས་རྒྱལ་མཚན་འབྲུག་པའི་ནང་མི་བཟའ་ཚང་ལུ་སྤྲོད་དགོ་པའི་འཁྲུན་ཆོད་གྲུབ། 
༧.༣
གོང་གསལ་བསྐྱར་ཞིབ་བཅུད་དོན་༦.༡༠ པའི་ནང་དོན་བཞིན་ རྩོད་ཟླ་རྒྱལ་མཚན་འབྲུག་པའི་ངོ་ཚབ་ཀྱིས་ཐོབ་བཀོད་མི་ས་ཆ་དེ་གཏའམ་ལས་ཕྱིར་བཏོན་འབད་དེ་ སྤྲོད་ཐབས་མིན་འདུག་རུང་ རྗེས་སུ་ རྩོད་ཟླ་ཚེ་འདས་རྒྱལ་མཚན་འབྲུག་པའི་ངོ་ཚབ་ཀྱིས་ གཏའམ་ཚོང་སྒྱུར་འཐབ་སྟེ་ཐོབ་ཡོད་པའི་དངུལ་འདི་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་༡༡༡༼ང་༽པ་ལྟར་ གསར་བཤེར་ཐོག་ རྩོད་ཟླ་རྣམ་རྒྱལ་རྡོ་རྗེ་ལས་ལེན་ཆོགཔ་མ་ཚད་ རྩོད་ཟླ་རྣམ་རྒྱལ་རྡོ་རྗེ་གིས་ཡིག་ཆ་རྫུས་མ་བཟོ་ཐོག་ གཏའ་མ་བཙུགས་ཡོད་པའི་སྒྲུབ་བྱེད་ཡོད་ཚེ་ ཉེས་རྩོད་ཀྱི་རིང་ལུགས་ལྟར་ རྩོད་བཤེར་མཛད་ཆོག་པར་འཁྲུན་ཆོད་གནང་གྲུབ་པ་ལས་ ཐོག་མ་ཐིམ་ཕུག་ཚོང་འབྲེལ་ཁྲིམས་ཀྱི་འདུན་སའི་འཁྲུན་ཆོད་ཨང་༼༢༠༢༢-༢༢༡༽ སྤྱི་ཚེས་༢༥.༤.༢༠༢༢ ཅན་མར་དང་ དབང་འདུས་ཁྲིམས་འདུན་ཀྱི་འཁྲུན་ཆོད་ཨང་༼༢༠༢༡-༣༧༨༽ སྤྱི་ཚེས་༢༩.༡༡.༢༠༢༡ ཅན་མར་ དེ་བཞིན་ ཆེ་མཐོ་ཁྲིམས་འདུན་གྱི་ཁྲིམས་ཁྲི་༣ པའི་འཁྲུན་ཆོད་ཨང་༼༢༠༢༢-༦༤༽ སྤྱི་ཚེས་༡༩.༤.༢༠༢༢ ཅན་མར་ཚུ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༡ ཁ༽པའི་དགོངས་དོན་ལྟར་ ཆ་ཤས་བསྒྱུར་བཅོས་མཛད་དེ་ ཁྲིམས་དེབ་དེའི་དོན་ཚན་༢༧ པའི་དགོངས་དོན་ལྟར་ རང་འཇགས་བསྟར་སྤྱོད་མཛད་དགོས་པར་འཁྲུན་ཆོད་གྲུབ། 
༧.༤
གོང་གི་རྩོད་བཤེར་འདི་ ཁྲིམས་འདུན་ནས་ དབྱེ་བཤེར་མཛད་པའི་སྐབས་སུ་ འདི་བཟུམ་བྱ་སྟབས་བདེ་མིན་གྱི་གནས་སྟངས་ལེ་ཤ་ཐོན་ཡོད་མི་འདི་ གཙོ་བོ་རང་སོའི་དངུལ་ཁང་ནང་ལུ་ལཱ་འབད་མི་ལས་བྱེདཔ་ཚུ་གིས་ ཁྲིམས་མཐུན་གྱིས་འགན་འཁྲི་ལེགས་ཤོམ་སྦེ་མ་འབག་པར་ སྣང་མེད་ཐོག་འབད་འདུག་པ་ལས་བརྟེན་ ཐོན་ཡོད་པའི་མངོན་གསོལ་བྱུང་བར་བརྟེན་ ཡིག་ཚང་རང་སོའི་བདག་སྐྱོང་གྱི་ལམ་ལུགས་དང་འཁྲིལ་ དང་ལེན་དང་ངོས་ལེན་མཛད་དགོས་པར་འཁྲུན་ཆོད་གྲུབ། 
༧.༥
གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༩༦.༥ པ་དང་ ༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་ནང་འཁོད་ མངོན་མཐོ་ཁྲིམས་ཀྱི་འདུན་སར་ མཐོ་གཏུགས་ཞུ་ནི་གི་གོ་སྐབས་གནང་སྟེ་འཁྲུན་ཆོད་གྲུབ། 
བཀའ་རྒྱ། 
ཁྲིམས་ཀྱི་འདུན་ས་ལས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༩༦ པའི་ནང་གསེས་ལྟར་བཀའ་གྲོས་རིམ་པར་མཛད་དེ་འཁྲུན་ཆོད་གནང་གྲུབ་པ་ལས་ འཁྲུན་ཆོད་དེ་དང་འཁྲིལ་བའི་བཀའ་སྒྲུབ་མ་བཏུབ་པའི་རིམ་པ་ རྩ་ཕན་སུ་ཞིག་གི་ ཁོངས་ལས་འཐོན་རུང་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་ དོན་ཚན་ ༡༠༤/༡༠༧ པ་ལྟར་ ཁྱད་གསོད་ཀྱི་ཉེས་ཁྲིམས་སྨིན་ཆོག་པ་བཅས་  གནམ་ལོ་ཆུ་ཕོ་སྟག་ལོ་ ཟླ་དྲུག་པའི་ཚེས་ཉེར་དགུ་ལུའམ་ སྤྱི་ཚེས་༢༦.༨.༢༠༢༢ ལུ་ དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ།  

